	ՀԻՄՆԱՎՈՐՈՒՄ
«Հայաստանի Հանրապետության կառավարության 1999 թվա​կանի հոկտեմբերի 26-ի N 673 որոշ​ման մեջ փոփոխություններ կա​տարելու և Հայաստանի Հանրապետության կառավարության 2005 թվականի հունվարի 20-ի N 435-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	1.1. «Քաղաքացիական պաշտպանության ստորաբաժանումների մասին» Հայաստանի Հանրապետության օրենքում փոփոխություններ և լրացումներ կատարելու մասին» 2016 թվականի ապրիլի 7-ի ՀՕ-39-Ն և «Քաղաքացիական պաշտպանության մասին» Հայաստանի Հանրապետության օրենքում փոփոխություն կատարելու մասին» 2016 թվականի ապրիլի 7-ի ՀՕ-41-Ն Հայաստանի Հանրապետության օրենքներով քաղաքացիական պաշտպանության ստորաբաժանումներն ընդգրկվել և գործում են քաղաքացիական պաշտպանության բնագավառի պետական կառավարման լիազորված մարմնի կազմում, համարվում են մշտական պատրաստության ստորաբաժանումներ և նախատեսված են քաղաքացիական պաշտպանության միջոցառումների իրականացման համար, որոնց ղեկավարումն իրականացնում է լիազորված մարմնի ղեկավարը: Այսինքն, քաղաքացիական պաշտպանության ստորաբաժանումների կառավարման իրավասություններն օրենքով վերապահվել են Հայաստանի Հանրապետության արտակարգ իրավիճակների նախարարությանը: Քաղաքացիական պաշտպանության ստորաբաժանումները համալրվում են փրկարարական ծառայողներով, ռազմականացված կամ ոչ ռազմականացված պահակային ստորաբաժանումների քաղաքացիական անձնակազմով ու տեխնիկական սպասարկում իրականացնող անձանցով:
Հիմք ընդունելով Հայաստանի Հանրապետության կառավարության 2004 թվականի ապրիլի 8-ի «Հայաստանի Հանրապետության օրենքի, Հայաստանի Հանրապետության Ազգային ժողովի նորմատիվ որոշման, Հայաստանի Հանրապետության միջազգային պայմանագրի կիրարկումն ապահովող միջոցառումների մասին» N 541-Ն որոշման 1-ի կետի պահանջները՝ Հայաստանի Հանրապետության վարչապետի 2016 թվականի հունիսի 10-ի «Հայաստանի Հանրապետության մի շարք օրենքների կիրարկումն ապահովող միջոցառումների ցանկերը հաստատելու մասին» N 493-Ա որոշմամբ հաստատվել է «Քաղաքացիական պաշտպանության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի կիրարկումն ապահովող միջոցառման ցանկը:
Հայաստանի Հանրապետության վարչապետի 2016 թվականի հունիսի 10-ի «Հայաստանի Հանրապետության մի շարք օրենքների կիրարկումն ապահովող միջոցառումների ցանկերը հաստատելու մասին» N 493-Ա որոշման N 3 հավելվածի 1-ին կետով նախատեսվում է Հայաստանի Հանրապետության կառավարության աշխատակազմ ներկայացնել «Հայաստանի Հանրապետության կառավարության 2005 թվականի հունվարի 20-ի N 435-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը:
Հետևաբար, ներկայացվող Նախագծի ընդունման անհրաժեշտությունը բխում է Հայաստանի Հանրապետության վարչապետի 2016 թվականի հունիսի 10-ի «Հայաստանի Հանրապետության մի շարք օրենքների կիրարկումն ապահովող միջոցառումների ցանկերը հաստատելու մասին» N 493-Ա որոշման պահանջներից և պայմանավորված է իրավական ակտով կարգավորվող իրավահարաբերությունների հետագա իրավական կարգավորման անհրաժեշտության դադարման ու ավելի բարձր իրավաբանական ուժ ունեցող իրավական ակտի ուժի մեջ է մտելու հանգամանքով:
1.2. «Զենքի մասին» Հայաստանի Հանրապետության օրենքում լրացում և փոփոխություն կատարելու մասին» Հայաստանի Հանրապետության 2016 թվականի ապրիլի 7-ի ՀՕ-40-Ն օրենքով Հայաստանի Հանրապետության արտակարգ իրավիճակների նախարարության զինված ստորաբաժանումներին, մարտական ու օպերատիվ-ծառայողական խնդիրների լուծման համար, վերապահվել է սպառազինության մեջ մարտական զենք օգտագործելու իրավունք, և Հայաստանի Հանրապետության արտակարգ իրավիճակների նախարարությունը դասվել է պետական ռազմականացված կազմակերպությունների շարքին:
Հիմք ընդունելով Հայաստանի Հանրապետության կառավարության 2004 թվականի ապրիլի 8-ի «Հայաստանի Հանրապետության օրենքի, Հայաստանի Հանրապետության Ազգային ժողովի նորմատիվ որոշման, Հայաստանի Հանրապետության միջազգային պայմանագրի կիրարկումն ապահովող միջոցառումների մասին» N 541-Ն որոշման 1-ի կետի պահանջները՝ Հայաստանի Հանրապետության վարչապետի 2016 թվականի հունիսի 10-ի «Հայաստանի Հանրապետության մի շարք օրենքների կիրարկումն ապահովող միջոցառումների ցանկերը հաստատելու մասին» N 493-Ա որոշմամբ հաստատվել է  «Զենքի մասին» Հայաստանի Հանրապետության օրենքում լրացում և փոփոխություն կատարելու մասին» Հայաստանի Հանրապետության օրենքի կիրարկումն ապահովող միջոցառման ցանկը:

Հայաստանի Հանրապետության վարչապետի 2016 թվականի հունիսի 10-ի «Հայաստանի Հանրապետության մի շարք օրենքների կիրարկումն ապահովող միջոցառումների ցանկերը հաստատելու մասին» N 493-Ա որոշման N 2 հավելվածի 1-ին կետով նախատեսվում է Հայաստանի Հանրապետության կառավարության աշխատակազմ ներկայացնել «Հայաստանի Հանրապետության կառավարության 1999 թվա​կանի հոկտեմբերի 26-ի N 673 որոշ​ման մեջ փոփոխություններ կա​տարելու մասին» Հայաստանի Հանրապետության կառավարության որոշման նախագիծը:
Հետևաբար, նշված հանգամանքով պայմանավորված Նախագծով նախատեսվում է Հայաստանի Հանրապետության կառավարության 1999 թվա​կանի հոկտեմբերի 26-ի N 673 որոշ​ման մեջ կատարել մի շարք տեխնիկական բնույթի փոփոխություններ, մասնավորապես` արտակարգ իրավիճակների և քաղաքացիական պաշտպանության բնագավառներում, որպես լիազորված մարմին, նախկինում գործող Հայաստանի Հանրապետության կառավարությանն առընթեր արտակարգ իրավիճակների վարչությունը փոխարինել ներկայումս գործող Հայաստանի Հանրապետության արտակարգ իրավիճակների նարարարությունով:
Միաժամանակ, պետական կառավարման մի շարք ոլորտներում լիազորված մարմինների փոփոխությամբ պայմանավորված անհրաժեշտություն է առաջացել  Հայաստանի Հանրապետության կառավարության 1999 թվա​կանի հոկտեմբերի 26-ի N 673 որոշ​ման մեջ կա​տարել նաև այլ փոփոխություններ, մասնավորապես` որոշման և հավելվածների ամբողջ տեքստերում «Հայաստանի Հանրապետության ներքին գործերի նախարարություն», «Հայաստանի Հանրապետության ազգային անվտանգության նախարարություն», «Հայաստանի Հանրապետության պետական եկամուտների նախարարություն», «Հայաստանի Հանրապետության առևտրի և տնտեսական զարգացման նախարարություն», «Հայաստանի Հանրապետության մշակույթի, երիտասարդության հարցերի և սպորտի նախարարություն», «Հայաստանի Հանրապետության արդյունաբերության և առևտրի նախարարություն» բառերը և դրանց հոլովաձևերը փոխարինել համապատասխանաբար «Հայաստանի Հանրապետության կառավարությանն առընթեր Հայաստանի Հանրապետության ոստիկանություն», «Հայաստանի Հանրապետության կառավարությանն առընթեր ազգային անվտանգության ծառայություն», «Հայաստանի Հանրապետության պետական եկամուտների կոմիտե», «Հայաստանի Հանրապետության էկոնոմիկայի նախարարություն», «Հայաստանի Հանրապետության մշակույթի նախարարություն» բառերով և դրանց հոլովաձևերով:

	2.
	Կարգավորման նպատակը և բնույթը

	
	Սույն նախագծով նախատեսվում է Հայաստանի Հանրապետության կառավարության 1999 թվա​կանի հոկտեմբերի 26-ի N 673 որոշ​ման մեջ կա​տարել փոփոխություններ, համաձայն որի` արտակարգ իրավիճակների և քաղաքացիական պաշտպանության բնագավառներում լիազորված մարմնի, ինչպես նաև պետական կառավարման մի շարք այլ ոլորտներում լիազորված մարմինների փոփոխության հետ կապված նախկինում գործող Հայաստանի Հանրապետության կառավարությանն առընթեր արտակարգ իրավիճակների վարչությունը փոխարինել ներկայումս գործող Հայաստանի Հանրապետության արտակարգ իրավիճակների նարարարությունով, ինչպես նաև «Հայաստանի Հանրապետության ներքին գործերի նախարարություն», «Հայաստանի Հանրապետության ազգային անվտանգության նախարարություն», «Հայաստանի Հանրապետության պետական եկամուտների նախարարություն», «Հայաստանի Հանրապետության առևտրի և տնտեսական զարգացման նախարարություն», «Հայաստանի Հանրապետության մշակույթի, երիտասարդության հարցերի և սպորտի նախարարություն», «Հայաստանի Հանրապետության արդյունաբերության և առևտրի նախարարություն» բառերը և դրանց հոլովաձևերը փոխարինել համապատասխանաբար «Հայաստանի Հանրապետության կառավարությանն առընթեր Հայաստանի Հանրապետության ոստիկանություն», «Հայաստանի Հանրապետության կառավարությանն առընթեր ազգային անվտանգության ծառայություն», «Հայաստանի Հանրապետության պետական եկամուտների կոմիտե», «Հայաստանի Հանրապետության էկոնոմիկայի նախարարություն», «Հայաստանի Հանրապետության մշակույթի նախարարություն» բառերով և դրանց հոլովաձևերով: Միաժամանակ, քաղաքացիական պաշտպանության ստորաբաժանումների կառավարման իրավասություններն օրենքով Հայաստանի Հանրապետության արտակարգ իրավիճակների նախարարությանը վերապահվելու հետ կապված Նախագծով ուժը կորցրած է ճանաչվում Հայաստանի Հանրապետության կառավարության 2005 թվականի հունվարի 20-ի N 435-Ն որոշումը: 

	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության արտակարգ իրավիճակների նախարարության կողմից:

	4.
	Ակնկալվող արդյունքը

	
	Նախագծի ընդունմամբ կապահովվեն Հայաստանի Հանրապետության վարչապետի 2016 թվականի հունիսի 10-ի «Հայաստանի Հանրապետության մի շարք օրենքների կիրարկումն ապահովող միջոցառումների ցանկերը հաստատելու մասին» N 493-Ա որոշման պահանջները, ինչպես նաև նոր իրավական ակտի ընդունման կապակցությամբ մինչև այդ ընդունված (հակասող) իրավական ակտերում անհրաժեշտ փոփոխություններ կամ լրացումներ կատարելու և ենթաօրենսդրական նորմատիվ իրավական ակտերի՝ օրենքներին համապատասխանելու սահմանադրական նորմի պահանջները (Հայաստանի Հանրապետության կառավարության որոշումները չպետք է հակասեն Հայաստանի Հանրապետության օրենքներին) և իրավական ակտով կարգավորվող իրավահարաբերությունների հետագա իրավական կարգավորման անհրաժեշտության դադարման դեպքում ու ավելի բարձր իրավաբանական ուժ ունեցող իրավական ակտի ուժի մեջ է մտելու դեպքում այդ իրավական ակտին հակասող իրավական ակտերի գործողությունը դադարեցնելու (ուժը կորցրած ճանաչելու) օրենսդրական պահանջը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում:

Սույն նախագիծը համապատասխանում Հայաստանի Հանրապետության կողմից ստանձնած միջազգային պարտավորություններին:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

